
bak dette teatret, som no har vun
ni ry langt utanfor Louisville. Ein
praktfull gammal bankbygning i
sentrum av byen vart i 1972 gjort
om til eit større teaterkompleks,
men heldigvis vart mykje av arki
tekturen frå 1837 teki vare på, så
Actors Theatre held no hus i eit
nasjonalt minnesmerke. Her var
det at Jory oppdaga Norman og
gav ho det puffet som skulle til,
her fekk ho debutstykket sitt opp
ført, og her var det at ho oppdaga
fordelane ved å vere knytta til eit
lite teater. Ho liker den spesielle
måten å arbeide på, seier ho, bå
de av di ho då kan ha særskilde
skodespelarar i tankane når ho
formar ut rollene, og av di ho, ved
å setje opp eit stykke på ein mind
re scene først, rekk å sjå det og
rette opp feil og få vene-kritikk på
det før dei større kritikarane og
publikumsmassane kastar seg
over det. Sjølv om Norman hadde
flytta til New York då ho skreiv
Natta, mor, vart dei to rollene i
stykket «skreddarsydde» for to av
skodespelar-venene frå Louisvil
le, Kathy Bates og Anne Pitoniak,
og Norman fekk stykket oppført
pa American Repertory Theatre i
Boston før det vart sett opp på
Golden Theatre på Broadway i
New York. Intenst og kjensleladd
som det er, er det ikkje vanskeleg
å sjå at sjølv om stykket godt kan
spelast på store scener (i fjor vart
det sett opp på The Guthrie i Min
neapolis, som tek 1441 menne
ske), høver det kan hende aller
best for eit mindre teater, der pu
blikum sit nær ved dei to på sce
nen. Denne intimiteten er typisk
for Norman og verd å merke seg.

«Eg vil presentere ting,» seier
Marsha Norman i eit intervju.
«Det er det som er arbeidet mitt.

Ingrid Haug:

God morgon, Marsha
Marsha Williams heitte ho då ho
vart fødd i Louisville, Kentucky,
21. september 1947. Ingen hadde
trudd ho skulle bli dramatikar, al
ler minst ho sjølv - ho trudde ikk
je det kunne komme dramatikarar
frå Louisville. Så ho studerte filo
sofi og mediefag, jobba på sjuke
hus for mentalt forstyrra ung
dom, skreiv artiklar, bokmel
dingar og barnesidestoff til lokal
avisa Louisville Times, og under
viste på ein skule for særs evneri
ke ungar. Ein dag i 1976 kontakta
ho Jon Jory, sjefen for Actors
Theatre i Louisville, for å spørje
om råd med omsyn til eit program
ho ville setje i verk for å få ung
dommen i byen meir involvert i
skapande kunst. Det vart ein lang
samtale - og han kom til å handle
om heilt andre ting. Då han var
over, gjekk Marsha heim med in
spirasjon til å nytte kunnskapane
og røynslene sine til å skrive sko
despel. Ho hadde prøvt ein gong
tidlegare, hadde skrivi ein liten
musikal for barn om Edison og
andre oppfinnarar. Men no hadde
Jory oppmuntra ho til å freiste
skrive noko større og meir alvor
leg. «Skriv om noko som gjer
vondt,» hadde han sagt. Ho så
gjorde. Slik vart dramatikaren
Marsha Norman fødd.

Actors Theatre i Louisville,
Kentucky vart grunnlagt i 1964 av
Richard Block og Ewel Cornett,
og det første året heldt dei til på
eit gammalt loft. Deretter flytta
dei til ein nedlagd jernbanestasjon
for å få betre plass. 11969 tok ein
ny mann over, Jon Jory, og han
har sidan vori den drivande krafta

Foto: Stokley Towles



Om de godtek den avgjerda Jessie
tek eller ikkje, er eit spørsmål om
personleg val. Oppgåva mi har
berre vori å framstille Jessie så
rettferdig som mogeleg.» Og med
uttrykket «framstille så rettferdig
som mogeleg» har i grunnen Nor
man servert oss hovudinten
sjonen sin som dramatikar.
«Mange menneske har ikkje høve
eller evne til å snakke for seg. Di
for har eg valt å snakke for dei,»
seier ho. Denne innstillinga pre
gar alle dei seks skodespela ho
har skrivi til no.

Det første stykket hennar, det
som Jory oppmuntra henne til å
setje i gang med, var Getting Out,
som kom i 1977. Idéen til det
henta ho frå noko av det som had
de gjort størst inntrykk på henne
av alt ho hadde opplevt: valden,
raseriet, hjelpeløysa ho var vitne
til då ho arbeidde på spesialsjuke
huset, der ungdom med psykiske
skader og meir eller mindre krimi
nell bakgrunn skulle prøve å få
fotfeste att. Det er ein viss likskap
mellom Getting Out og Natta,
rirfor - i begge ser vi at ufridom og
vonløyse kan gjere eit menneske
desperat, og at desperasjonen,
anten han er synleg eller ikkje,
kan tvinge fram ekstreme hand
lingar. Dette er forresten eit tema
som går igjen hos mange notidige
dramatikarar - kan hende ein
samanheng med samfunnsutvik
linga elles - og Marsha Norman
er slett ikkje den mest vidtgåande
av dei. Til dømes ser vi at hand
lingane som personane til f.eks.
Beth Henley kjenner seg drivne til,
er atskillig meir groteske.

Jory likte Getting Out og fekk
det sett opp som ein del av Festi
val of New American Plays ved
Actors Theatre same år. Det kom
på delt førsteplass ved desse
festspela, ein uventa siger for den
unge forfattaren. 11979 kunne ein
sjå det off-Broadway, og seinare
har det vunni fleire prisar og vorti
omsett til minst tolv språk, mel
lom anna norsk. Våren 1983 kom
det til Noreg og vart oppført som
Fri! på Rogaland Teater og som
Slippe fri på Den Nationale Scene
i Bergen. «A smash hit in Nor
way», stod det i amerikanske avi
ser på den tida, og det skulle det
vel ikke vere naudsynt å omsetje.

Suksessen gav meirsmak, og
Norman heldt fram med å skrive
for og med Actors Theatre i to år.

kvinnelege dramatikarar som
skriv på engelsk. Høgst heng nok
likevel den kjende og ettertrakta
Pulitzer-prisen, som kvart år vert
delt ut for framifrå amerikansk ar
beid innanfor journalistikk, littera
tur og musikk. Litteraturprisane
dekkjer ymse genrar, og i drama
er han blitt delt ut sidan 1918.
Prisen har gått til mange av dei
store klassikarane i amerikansk
drama (og til nokre av dei små
med), men berre sju gonger i
heile denne perioden er det kvin
nelege dramatikarar som har fått
han. Dess meir påfallande er det
då at det i 80-åra alt er to kvinner
som har vorti heidra på denne
måten. Beth Henley fekk prisen i
1981 for Crimes of the Heart
(«Brotsverk frå hjartet») som
første kvinne sidan 1958. Og i
1983 gjekk han altså til Marsha
Norman for Natta, mor. Mot slut
ten av fjoråret kom skodespel
nummer seks: Traveler in the
Dark («Reisande i mørkret»), om
ein glimrande kirurg som mistar
trua på seg sjølv av di han ikkje
greier å redde eit menneske som
står han nær. Det vart ikkje ein li
ke stor .suksess som Getting Out
og 'night, Mother, men Norman
har lova at ho har stoff til endå
fleire skodespel: «Eg fekk eit råd
ein gong, som eg har tenkt å hal
de meg til: 'Om du har det i deg,
så skriv det ned medan du enno
kan!’ Eg vil skrive. Det er det ei
naste eg vil.»

Ingrid Haug er vitskapleg assi
stent ved Amerikansk institutt,
Universitetet i Oslo.

Thea Stabell
Vi ønskjer Thea Stabell hjarteleg v yB :'
velkomen til Det Norske Teatret «« -f
for første gong som instruktør kw
(ho har vore her tidlegare, men då “  r >
som skodespelar). Ho får æra av >
å signere den aller siste oppset-
jinga på Scene 2! Dei siste åra har -
ho arbeidd mykje med kvinnestoff HML
- til dømes med ei svært vellykka
oppsetjing av Caryl Churchills
spennande, men vanskelege «Top 'wl
Girls» på Rogaland Teater i fjor. F t A jld Hj
Ho har elles våga arbeide med 010' Aril(] Hinna
fleire norske dramatikarar -vi hugsar vi Knut Faldbakkens «Kort
hugsar m.a. med stor glede Pe- møte i Verona», og no sist «Lysti
der W. Cappelens «Trollspill» for ge koner». -Vi seier tvi-tvi med
ein del år sidan. I Fjernsynsteatret dei to jentene på Scene 2!

Rett etter Getting Out kom to ein
aktarar, «The Laundromat» og
«The Pool Hall», som til saman
utgjorde Third and Oak (1978).
«Third and Oak» er eit gatekryss i
Louisville - mellom Third Street
og Oak Street, slik namnet til
seier. Og det er fotfolket vi møter,
dei vi «normalt ikkje ville ha lagt
merke til eingong,» som Norman
uttrykte det i eit intervju for eit par
år sidan. Ho er oppteken av pro
blema i kvardagen her dg, av illu
sjonar som brest og draumar som
døyr. Midla ho nyttar, er stillfa
rande, men verknadsfulle. I «The
Laundromat», til dømes, møtest
to kvinner på myntvaskeriet, ei
som kjenner seg fanga i eit von
laust ekteskap, og ei som nett er
blitt enke. «Eg fann badeballen
vår då eg rydda i kjellaren her om
dagen,» seier enka. «Eg kan då
ikkje slepppe lufta ut av han, det
er pusten hans som er inni der.»
Slike replikkar er blitt eit slags va
remerke for Norman, enkle ord
som rommar ei heil verd.

Seinare kom Circus Valentine
(1979), der ein kvinneleg luftak
robat vil prøve seg på ein trippel
saltomortale for å trekkje meir
folk og pengar til det økonomisk
vaklande familiesirkuset, og The
Hold-Up (1980), ein western-ko
medie basert på historier som be
stefaren til Norman ein gong for
talde. Og så kom Natta, mor (el
ler 'night, Mother, som det heiter
i originalversjonen), det beste
stykket hennar til no. Stykket fekk
fleire æreteikn då det kom i 1983,
mellom anna Susan Smith Black
burn-prisen, som vert delt ut til

Jessie:

Fr å NATTA,MOR av Marsha Norman

n
d

v «
01

di|
ml
la
st |
N
at
B

liv
as f

(kalla Renalus Cartesiu
<(X<*fffl*erron o. a.) |1;»9(> lt’>.»0), lr. Id

<*f£ar og fysikar. Fekk fyrste utdaninga

Jesus var sjølmord,spør du meg



Frå Onskan

Om av det långa livet
en enda dag var kvar,
då sokte jag det vackraste
som jordlivet har.
Det vackraste på jorden
år bara redlighet,
men det gor ensamt liv til liv
och verklighet.

Karin Boye

Så stig da i meg, einsemd

Så stig da i meg, einsemd,
storm mitt jordlivs siste skanse
og øyd min tæringsdraum om lykke her.
Du avgrunnssvimre jord,
ver du ei onnor verd,
gjev all din løyndom
i denne gjennomlyste morgonstund,
i denne timen føre dødsens store dag
når einsemdrøyster ropar meg attende
til atterføding or ein annan grunn.

No stormar all mi einsemd mot si grense.
Mitt liv var draum forutan dagklår visse,
og difor eig eg ikkje jorda meir -
Men livet skal eg aldri, aldri misse -

Tor Jonsson


